
 Үміткердің сәйкестендіру 

нөмірі: 

 

АҚКК біліктілік 
комиссиясы 

 

  

ҚАРАША 2025ж.  

  

Қаржы және Қаржылық менеджмент 

  

Бөлінген уақыт: 3 сағат  
  
Бұл емтиханда төрт тапсырма қамтылған, оның әрқайсысы бірнеше бөлімнен 

тұрады. 
 Бес тапсырманың барлығын орындаңыз. 
 Тапсырмаларға соған арнап арнайы бөлінген орындарда жауап беріңіз. 

 Жақшаның ішінде әр тапсырманың атауынан кейін оның ең жоғары 
балы келтірілген. 

 Уақытты жұмсау бойынша ұсыныс: 

1-тапсырма, 15 ұпай 20 –  25 минут 
2-тапсырма, 20 ұпай   25 –  40 минут 
3-тапсырма, 15 ұпай   20 –  25 минут 

4-тапсырма, 50 ұпай   85 –  90 минут 
Уақыттың жиыны:   150 – 180 минут 

 Барлық ақшалай шамалар есептік бірлікпен (е.б.), осы емтиханда 

қолданылатын халықаралық ақшалай өрнекпен көрсетілген. 
 Қаржылық емес калькуляторларды қолдануға рұқсат етіледі. 

 

НАЗАР АУДАРЫҢЫЗ! 
 

Емтихандық буклетті емтихандық бөлмеден шығаруға ТЫЙЫМ САЛЫНАДЫ. Сіз осы 

емтихандық буклетті тапсыруыңыз қажет 
 
ЕМТИХАНДЫ БАСТАУҒА РҰҚСАТ АЛМАЙЫНША БҰЛ ПАРАҚТЫ АШПАҢЫЗ. 

Барлық құқықтар қорғалған. Бұл басылымның ешбір бөлімін заңнамамен тікелей көзделген 

жағдайларды санамағанда, АҚКК-ның алдын-ала рұқсатын алмайынша жаңғыртуға, 

деректерді сақтауға және өңдеуге арналған қандай да бір жүйеде сақтауға немесе электронды 

немесе механикалық құралдарды, соның ішінде ксерокөшірмелеуді, ақпаратты сақтауға 

немесе іздеуге арналған қандай да бір құрылғыларға жазуды қолданумен қандай да бір 

нысанда беруге болмайды. АҚКК-ның рұқсатын алуға арналған сұратуларлы мына мекенжай 

бойынша жолдап отыру керек: kvalkom@psad.kz 

  

mailto:kvalkom@psad.kz

1-тапсырма (15 ұпай) 

«Колибри» компаниясы «Альфа» компаниясын сатып алу мүмкіндігін қарастыруда. Екі компания да 
қор биржасында тіркелген және бизнестің бір секторында жұмыс істейді. Жақын арада жыл сайынғы 
дивиденділерді төлеуі тиіс «Альфа» компаниясының қаржылық ақпараты төмендегідей: 

Қарапайым акциялардың саны: 5 миллион 
Қарапайым акциялардың бағасы (дивиденділердің есебінсіз): 2,90 е.б. 

Акцияға қатысты пайда: 0,40 е.б. 
Ұсынылған төлем коэффициенті: 50% 
Бір жыл бұрынғы акцияға қатысты дивиденділер: 0,19 е.б. 
Екі жыл бұрынғы акцияға қатысты дивиденділер: 0,18 е.б. 
Акционерлік капиталдың бета-коэффициенті: 1,6 
Басқа маңызды қаржылық ақпарат: 
Сектор бойынша орташа баға/пайда коэффициенті: 10 

Кірістіліктің тәуекелсіз нормасы: 3,9% 
Нарықтық кірістілік: 9% 

 
Қажет етіледі: төменде келтірілген сұрақтарға жауап беріңіз.  

Төмендегі әдістерді қолдана отырып Альфа компаниясының құнын есептеңіз: 

1.1 Акцияның бағасы /пайдасы (P/E ratio) коэффициентінің әдісін қолдана отырып Альфа 
компаниясының бағасын есептеңіз. Есептеулердің барлығын түсіндірмелермен сүйемелдеңіз. 

 

 

 

 

 

 

 

 

 

 

 

 

 

 

 

 

 

 

 

1.2 Акцияның бағасы /пайдасы коэффициенті әдісінің бір артықшылығы мен бір кемшілігін жазыңыз. 

1.3 Есептеулердің нәтижелеріне сүйене отырып, акцияның бағасы/пайдасы коэффициенті әдісі 
бойынша «Колибри» компаниясына «Альфа» компаниясын сатып алу тиімді ме, соны талдап, 
қорытынды жасаңыз. 

1.4 Дивиденділердің өсу моделі әдісін пайдалана отырып, «Альфа» компаниясының құнын есептеңіз. 
Барлық есептеулерге түсіндірме беріңіз.  

 

 

 

 

 

 

 

 

 

 

 

 

 

 

 

 

 

 

 

1.5 Есептеулердің нәтижелеріне сүйене отырып, дивиденділердің өсу моделі әдісі бойынша 
«Колибри» компаниясына «Альфа» компаниясын сатып алу тиімді ме, соны талдап, қорытынды 
жасаңыз. 

2-тапсырма (20 ұпай) 

Призма компаниясы косметика өнеркәсібінде қолданылатын «Милена» атты қолданыстағы өніміне 
өсіп келе жатқан сұранысты қанағаттандыру үшін өндіріс қуаттылықтарын арттыруды жоспарлап 

отыр. Қызмет ету мерзімі төрт жыл және жылына ең көп дегенде 700 000 кг «Милена» өнімін өндіре 
алатын жаңа станокты 1 500 000 есептік бірлікке бірден төлеу арқылы сатып алуға болады. Төрт 
жылдан кейін станоктың қалдық құны 40 000 е.б. құрайтын болады, амортизация азайып отырған 
қалдық пен 40% мөлшерлеме әдісі бойынша есептеледі. Жабдықтың қалдық құнын шегеру пайдалану 
мерзімінің соңғы жылында қолданылады. «Милена» өнімін келесі төрт жылдағы болжамды тұтыну 
мен өндіру көлемі төмендегідей: 

Жыл 0 1 2 3 4 

Сұраныс, млн кг 
 

1,3 1,5 1,7 1,6 

«Милена» өніміне арналған қолданыстағы өндіріс қуаттылықтары жылына бір миллион килограммен 
шектелген, ал жаңа станок тек қосымша сұранысты қанағаттандыру үшін пайдаланылатын болады. 

«Милена» өнімінің ағымдағы сатылым бағасы килограммына 7 е.б. құрайды, ал материалдарға 
кететін айнымалы шығындар килограммына 4 е.б. Басқа айнымалы өндірістік шығындар 

килограммына 1,6 е.б. құрайды. Жаңа жабдықпен байланысты тұрақты өндірістік шығындар 
өндірістің бірінші жылында 130 000 е.б. болып, әрбір келесі пайдалану жылында 15 000 е.бірлікке 
артып отырады. 

Призма компаниясы бір жылға кешіктіріп төленетін жылдық 20% мөлшерлемесі бойынша салық 
төлейді және салықтық шегерімдерге (салық есептеулерінде ескерілетін амортизацияға) үміттене 
алады.  

Призма компаниясы инвестициялық жобаларды бағалау кезінде салық төленгеннен кейінгі орташа 
салмақталған капитал құнын пайдаланады. Меншікті капитал құны 12% құрайды, ал қарыздық 
қаражаттың салыққа дейінгі құны 9,2%. Компанияның нарықтық құн бойынша есептелген 
ұзақмерзімді қаржыландыруы 70% меншікті капиталдан және 30% қарыздық қаражаттан тұрады. 
 
Қажет етіледі: төменде келтірілген сұрақтарға жауап беріңіз.  

Коэффициент кестелерін пайдалану мүмкін болмаған жағдайда, ақшалай ағындардың ағымдағы 

құнын есептеу үшін дисконттау факторын есептеу жолымен анықтау қажет. 

 

2.1 Жаңа станокты сатып алудың таза ағымдағы құнын есептеп, ұсынылған сатып алудың тиімділігін 
бағалаңыз. (1000 е.б. дейін домалақтаңыз). 

2.2 Жаңа станокты сатып алудың ішкі кірістілік нормасын есептеп, ұсынылған сатып алудың 
тиімділігін бағалаңыз. (1000 е.б. дейін домалақтаңыз). 

3-тапсырма (15 ұпай)  

Флай компаниясының жылдық сатылым көлемі 4,5 млн е.б. құрайды, барлық сатылымдар несие 
арқылы жүргізіледі. Сатудың өзіндік құны 2,28 млн е.б. құрайды. Қазіргі активтер қорлар мен 

дебиторлық берешекті қамтиды. Қазіргі міндеттемелер кредиторлық берешек пен орташа жылдық 
пайыздық мөлшерлемесі 8% болатын овердрафттан тұрады. Компания өз клиенттеріне екі айлық 
несие береді және жеткізушілерден орташа есеппен бір айлық несие алады. Компанияның 
операциялық циклі үш айды құрайды. 

Басқа маңызды ақпарат: 

Флай компаниясының ағымдағы өтімділік коэффициенті: 1,4 

Флай компаниясының ұзақмерзімді қаржыландыру құны: 12% 

Флай компаниясы қорларды ұстау шығындарын азайтуға тырысады. Жылдық сұраныс бір бірлігінің 
құны 11 е.б. болатын шикізатқа 56 000 бірлікті құрайды. Аталған шикізат қорларын басқару 
шығындары төмендегідей: 

Тапсырыстың құны: тапсырыс үшін 7 е.б.  

Сақтау құны: жылына бір бірлігі үшін 0,6 е.б.  

Аталған шикізат жеткізушісі көтерме сатып алуларға 8 000 бірлікке және одан көп тапсырыс берген 
жағдайда 1,5% жеңілдік ұсынады. 

Тұрақты түрде көтерме тапсырыстар жасаған жағдайда, аталмыш шикізатты сақтау бойынша жылдық 
шығындар әр бірлігі үшін 1,8 е.б.-ға дейін өседі деп күтілуде. 

Қажет етіледі: төменде келтірілген сұрақтарға жауап беріңіз.  

3.1. Флай компаниясының овердрафт мөлшерін, таза айналым капиталын және ағымдағы активтерін 
қаржыландырудың жалпы құнын есептеңіз. 

3.2. Тапсырыстың үнемді көлемін қолдана отырып, Флай компаниясы үшін шикізат қорларының 

жалпы құнын есептеңіз. 

 

 

 

 

 

 

 

 

 

 

 

 

 

 

 
 
3.3. Жеткізуші ұсынған жеңілдікті қабылдау Флай компаниясының шикізат қорларының жалпы 

құнын азайта ма, соны анықтаңыз. 

4-тапсырма (50 ұпай) 

Төмендегі сұрақтардың әрқайсысына арнап ең жақсы жауапты таңдаңыз. Барлық 20 сұрақ бойынша 
жауабыңызды белгілеңіз. Әр сұраққа бір ғана жауап беріңіз. Барлық сұрақтарға жауап беріңіз. Сіздің 
бағаңыз дұрыс жауаптардың жалпы санына негізделеді. 
 

4.1. Компаниядағы қаржылық менеджменттің негізгі мақсаты неде? 

О а) Салықтарды азайту. 

О б) Түсімді өсіру. 

О в) Өндіріс көлемін арттыру. 

О г) Меншік иелері үшін компанияның құнын өсіру. 

 
4.2. Классикалық Balanced Scorecard (Каплан мен Нортон) қандай төрт перспективаны қамтыған?  

О а) Кірістер, шығыстар, пайда, амортизация. 

О б) Активтер, міндеттемелер, капитал, резервтер. 

О в) Қаржы, клиенттер, ішкі процестер, оқу және даму. 

О г) Қаржы, маркетинг, өндіріс, салықтар. 

 
4.3. Корпоративтік басқаруда Директорлар кеңесінің негізгі функциясы қандай? 

О а) Менеджментті бақылау және акционерлердің мүддесін қорғау. 

О б) Ағымдағы операциялық қызметті басқару. 

О в) Мемлекеттің салық саясатын әзірлеу. 

О г) Компанияның ішкі аудитін жүргізу. 

 
4.4. Болашақта активті алдын ала келісілген баға бойынша сатып алу немесе сату туралы келісім 
қалай аталады? 

О а) Опцион. 

О б) Фьючерс. 

О в) Акция. 

О г) Вексель. 

 
4.5. «call опционы» дегеніміз не? 

О а) Активті тұрақты бағамен сатып алу құқығы. 

О б) Болашақта активті сатып алу міндеттемесі. 

О в) Активті тұрақты бағамен сату құқығы. 

О г) Болашақта активті сату міндеттемесі. 

 
4.6. Шикізат бағасының өсуінен сақтандыру үшін қай құрал барлығынан жиі қолданылады?  

О а) Облигациялар. 

О б) Форвардтық келісімшарттар. 

О в) Акциялар. 

О г) Мемлекеттік несиелер. 

 

4.7. Валюталық своптың валюталық форвардтан өзгешелігі неде? 

О а) Форвард — бұл мәмілелер топтамасы, ал своп — дара. 

О б) Форвард мерзімі бойынша әрдайым қысқарақ. 

О в) Своптар тек биржада саудаланады. 

О г) Своп спот пен форвардтық мәмілені қамтиды. 

Келесі ақпарат 4.8.-4.11 сұрақтарына қатысты болып табылады. 

Сізде компания туралы мынадай қаржылық ақпарат бар. Бір жылда 365 күн бар. 

Активтер Сома (мың е.б.) Пассивтер мен капитал Сома (мың е.б.) 

Ақшалай қаражаттар 3 000    Қысқамерзімді міндеттемелер 7 200    

Қорлар 4 000 Ұзақмерзімді міндеттемелер 6 000 

Дебиторлық берешек 1 800     

Ағымдағы қаржылық 
инвестициялар 2 700 Үлестірілмеген пайда 4 500 

    

Қарапайым акциялар 1500 

дана 3 800 

Негізгі құралдар (нетто) 10 000     

Активтердің жиыны 21 500 

Пассивтердің жиыны және 

капитал 21 500 

 

Бап Сома (мың е.б.) 

Түсім 35 000 

Өзіндік құн 27 500 

Басқа операциялық шығыстар 1 800 

Пайыздар, салықтар 1 200 

Таза пайда 4 500 

 
4.8. Ағымдағы өтімділік коэффициентін және жылдам өтімділік коэффициентін ("қышқыл тест") 

есептеңіз. 

О а) 0,42 және 1,04 

О б) 1,04 және 0,89 

О в) 1,6 және 1,04 

О г) 1,6 және 0,89 

 
4.9. Сатудың таза оңтайлылығын және Меншікті капиталдың оңтайлылығын (ROE) есептеңіз. Ең 
жуық мәнді таңдаңыз. 

О а) 10% және 48%  

О б) 13% және 54 %  

О в) 13% және 10%  

О г) 54% және 48%  

 
4.10. Активтердің жалпы айналымдылық коэффициенті мен Тауар-материалдық қорлардың 
айналымдылық коэффициентін есептеңіз. Ең жуық мәнді таңдаңыз. 

О а) 1,63 және 6,88 

О б) 1,57 және 3,50 

О в) 2,58 және 4,85 

О г) 1,63 және 2,58 

 
4.11. Дебиторлық берешектің өтелу мерзімін күндермен және қарыздық және меншікті 
қаражаттардың қатынастық коэффициентін есептеңіз. Ең жуық мәнді таңдаңыз. 

О а) 21 күн және 1,8 

О б) 19 күн және 1,6 

О в) 23 күн және 1,5 

О г) 41 күн және 0,6 

 
4.12. Сіз номиналы 1 000 е.б. құрайтын купондық облигацияның ұстаушысысыз, купон жылдық 8 %, 
жылына 1 рет төленеді. Ағымдағы бағасы — 950 е.б. Облигацияның ағымдағы табыстылығын 

анықтаңыз. 

О а) 9,50%  

О б) 8,42% 

О в) 8,00% 

О г) 5,00% 

 
4.13. Инвестор қарапайым акцияның 10 % табыстылығын талап етуде, бір жылдан кейін күтілетін 
дивиденділер — 2 е.б., ал акцияның ағымдағы бағасы — 25 е.б. Дивиденділердің болжамды өсу 
қарқынын анықтаңыз. 

О а) 2,25% 

О б) 1,25% 

О в) 2,00% 

О г) 4,00% 

 
4.14. Егер нарықтағы артықшылықты акция бойынша талап етілетін табыс 8%-дан 10%-ға өссе, ал 
дивиденд тұрақты 6 е.б. болса, артықшылықты акцияның бағасы қалай өзгеретінін анықтаңыз. 

О а) 75-тен 60 дейін түседі. 

О б) 75-тен 80 дейін көтеріледі. 

О в) Өзгермейді. 

О г) 60-тан 75 дейін көтеріледі. 

 
4.15. Облигацияның 5 % купоны бар, номиналы 1 000 е.б., ол 25 акцияға айырбасталуы мүмкін. 

Акцияның бағасы — 50 е.б. Айырбастаудың құнын анықтап, оның тиімді-тиімсіздігін шешіңіз. 

О а) 1 250; айырбастау тиімді. 

О б) 1 100; айырбастау тиімді. 

О в) 950; одан да облигация ұстаған дұрыс. 

О г) 1 200; айырбастау тиімді. 

 
4.16. Компания капиталының құрылымы мынадай: 70 % меншікті капитал, 30 % - қарыздық. 
Меншікті капиталдың құны — 14 %, борыштың құны — 9 %, салықтық мөлшерлеме — 20 %. 
Капиталдың орташа өлшенген құнын есептеңіз. Ең жуық мәнді таңдаңыз. 

О а) 9,2% 

О б) 11,5% 

О в) 12,5% 

О г) 12,0% 

 
4.17. Компания өзі жайлы мынадай деректер ұсынды: салынған капитал 20 млн е.б., капиталдың 
орташа өлшенген құны 9%, ал салықтан кейінгі операциялық пайда 2,4 млн е.б. Экономикалық 
қосылған құнды (EVA) есептеңіз. Ең жуық мәнді таңдаңыз. 

О а) 1,8 млн е.б. 

О б) 1,6 млн е.б. 

О в) 0,6 млн е.б. 

О г) -0,6 млн е.б. 

 

4.18. Компания мыналарға ие: EBIT 1 000 мың е.б., пайыздық шығыстар 200 мың е.б., салықтар 25 % 
Осындай EBIT деңгейі кезіндегі қаржылық тетіктің дәрежесін (DFL) анықтаңыз. 

О а) 1,67 

О б) 1,25 

 
 

О в) 1,33 

О г) 2,00 

 
4.19. Мынадай деректерге ие болып отырмыз: түсім 1 000 е.б., өзгермелі шығындар 600 е.б., тұрақты 
шығындар 200 е.б. Операциялық тетіктің дәрежесін (DOL) анықтаңыз. 

О а) 2,00 

О б) 1,67 

О в) 3,00 

О г) 1,25 

 
4.20. Инвестордың бағасы 100 е.б. құрайтын 200 акциясы бар, компания оларды 2:1 деп бөлшектейді. 
Акцияларды бөлшектеу шарасынан кейін инвесторда не болатынын анықтаңыз. 

О а) әрқайсысының құны 100 е.б. 400 акция 

О б) әрқайсысының құны 200 е.б. 100 акция 

О в) әрқайсысының құны 200 е.б. 200 акция 

О г) әрқайсысының құны 50 е.б. 400 акция 

емтиханның соңы 

